
ondye se Kreyatè ak Sovè 
nou. Konsa, Bondye konnen 

tout bagay konsènan kò nou, kè ak 
lamitye n. Se Li ki fè tout bagay sa 
yo! Bondye envante sèks ak maryaj.

Kifè nou pa dwe sezi, si fason Li 
panse pou maryaj ye, se chemen sa 
nou  ka jwenn tout plezi ak kè kon-
tan. Èske lasyans sipòte Legliz nan 
pawòl sa?

Wi! Etid Sosyològ yo klè: maryaj 
ki dire lontan, bon pou mari ak 
madanm. Se pi bon kote pou leve 
timoun.

Maryaj bon pou Mari ak 
Madanm 
“Bon tan, move tan; nan sante tank-
ou nan maladi” — maryaj mayande 
yon gason ak fi, gras a sèman yo fè 
devan sosyete a. Lè lavi a pa fasil, yo 
apiye sou sèman sa. Mari ak madanm 
antre nan relasyon sa, pou bati lavi 
ansanm, akoz sekirite sèman piblik 
yo te fè pou yo renmen.

Plis sekirite. Ou pa ka wè senbòl 
ki makonnen 2 moun ansanm nan 
maryaj, men li egziste. Syans ki eti-
dye sosyete a, montre kijan maryaj 

Lavi Maryaj bon pou Mari,
Madanm ak Pitit yo

sa Legliz anseye,  
                              lasyans aprouve l…

gen anpil pouvwa: li fè moun viv nan 
richès ak lasante. Okontrè, moun 
ki viv nan plasaj, pa gen sekirite ki 
mache ak sèman piblik moun fè jou 
maryaj.

Plis kòb. Fi ak Gason ki marye 
kapab mete kòb yo ansanm, fè plis 
ekonomi, diminye sou depans yo, 
fè plis lajan, pase moun kap viv nan 
plasaj.

Pi Bon Kalite Sante. Maryaj fè w 
plis ansante. Yon madanm ap toujou 
ansante, alevwa pou mari a. « Moun 

ki marye viv pi lontan, yo pa malad 
souvan, yo pi kontan, yo pa abize 
dwòg ak alkòl twòp, epi yo fè mwens 
depresyon pase moun ki plase, oswa 
viv nan kay pou kont yo.

Diferans la esplike tèt li byen.Pa 
ekzanp, mesye marye yo pi byen 
manje, paske madanm yo okipe vant 
yo, epi kontwole konpòtman yo. 
(Kèk Sosyolog rele fenomèn sa “ka-
lite pou w rete lwen tèt chaje”!). Jèn 
gason ki pa marye foure tèt yo nan 
danje pi fasil- yo bwè, fimen anpil- 

                Genyen yon [madanm oswa mari] ki fè sèman pou ret ansanm, 
                             nan bon tankou move tan, fè koup yo pi kontan epi viv an sante.”“



pase gason ki marye. Lè gason yo 
marye, yo pa pou kont yo ankò, yo fè 
pati tout fanmy sou tè a, poutèt sa, 
fòk yo pran responsabilite yo devan 
sosyete a.

Ogmante Sans Lavi a
Maryaj plis tounen paran bay lavi 
yon moun yon sans. Nou pap viv 
poutèt nou sèlman. Nou gen lokip-
asyon. Sans lavi sa fè tèt nou pi poze, 
nou pap bezwen al wè sikològ pou 
pwoblèm tèt.

Ajoute kè kontan. Ou ta renmen 
gen kè kontan? Maryaj gen repons 
kè kontan. 40% moun ki marye, 
sètifye yo gen kè kontan. Alòske, 
se 25% moun plase, ki di yo gen 
kè kontan.
Fè pi byen (e menm plis) lanmou. 
Moun ki marye jwenn plis satis-
faksyon, nan emosyon yo, ak kò 
yo, lè yap fè lanmou. Moun ki 
plase yo pa ladan l. Moun marye 
yo jwenn tout.
Enfòmasyon sa a fè sans. Lavi en-
tim ap pote plis satisfaksyon ant 2 
moun marye, paske pwomès sa te 
fèt an piblik. Maryaj pwomèt yon 
madanm oswa mari, pou viv avèk 
ou pou tout tan; nan bon tankou 
move tan, nan sante ak maladi. Ki 
moun ki pa ta vle sa?

Maryaj ki bay lavi
Timoun yo bezwen viv nan yon sèl 
plas. “Linite ‘mari ak madanm’ se 
yon kouto file 2 bò: byennèt moun 
marye yo ak bay lavi.” Lanmou nan 
maryaj, ak fè lanmou, kreye nouvo 
lavi. Timoun yo grandi byen nan lavi 
maryaj, tankou Bondye te vle l la. 

Timoun kap viv ak manman ak 
papa yo, ki pap joure nan kay tout 
tan, gen plis chans pou yo fini lekòl 
ak yon diplòm, yo gen mwens chans 
pou yo pa fè depresyon, oswa tonbe 
nan dwòg ak alkòl; mwen chans pou 

    Kèk lide sou zafè sosyete a, jwenn plis  
                             sipò ak prèv nan lasyans pase sila: 
              lè w konpare tout fòm fanmy ki egziste, 
                     fanmy ki gen manman ak papa marye nan kay, 
                                 pote plis bonè pou timoun yo.
 ”

“

vagabon abize yo. Yo pa antre nan 
lavi gason ak fi bonè, ni yo pa nan fè 
pitit bonè tou.

Anplis de sa, timoun grandi pi 
byen lè yo gen manman ak papa. 
“Etid yo montre fi ak gason pote yo 
chak, talan pa yo, pou leve timoun 
yo. Kòd ki soude paran yo ak timoun 
yo enpòtan anpil, sitou lè timoun 
yo jèn, espesyalman ti fi. Poukisa? 
Sibstans ki nan kò papa a (siyal chi-
mik yo), diminye devlòpman seksyèl 

timoun yo, konsa li fè ti fi yo pa twò 
cho sou gason!

 Genyen anpil papa ak manman 
ki leve pitit yo pou kont yo, nou pa 
kapab bliye jefò sa yo. Men li pi bon, 
si manman ak papa leve timoun yo 
ansanm.

Lasyans aprouve sa Legliz te tou-
jou anseye: swiv plan Bondye nan 
maryaj ak lavi seksyèl, ap fè nou 
jwenn satisfaksyon ak kè kontan!

